Врз основа на член 132 став 3 и став 5 од Законот за енергетика („Службен весник на Република Македонија“ бр.16/11, 136/11, 79/13 и 164/13), а со цел спроведување на Програмата за енергетска ефикасност (2013-2015) на општина Богданци, Советот на општина Богданци на седницата одржана на ден 28.02.2014 год. го донесе следниот:

ГОДИШЕН ПЛАН

ЗА ЕНЕРГЕТСКА ЕФИКАСНОСТ НА ОПШТИНА БОГДАНЦИ ЗА 2014
Вовед

Овој Годишен план за енергетска ефикасност претставува точно дефиниран број и вид на активности кои треба да ги преземе Локалната самоуправа на општина Богданци во текот на 2014 година, согласно Програмата за Енергетска Ефикасност на општина Богданци, а со цел подобрување на енергетската ефикасност на објектите кои се во општинска надлежност и остварување на значителни буџетски заштеди.

Анализа и извештај за спроведување на мерките и активностите од претходниот акционен план

Во Акциониот план за 2013 година , согласно програмата за енергетска ефикасност на општина Богданци, беа планирани пет активности, и тоа:
1. Замена на светилки  во сите институции

2. Набавка и инсталација на нов  котел и поставување на современ систем за регулирање на топлината по катови во ОУ Петар Мусев

3.  Јавна кампања„Штедам енергија“

4. Поставување на сончеви колектори за добивање на топла санитарна вода во ЈОУДГ Коста Поп Ристов Делчев

5. Поставување на сончеви колектори за добивање на топла санитарна вода во Градинка Стојаково

Во однос на реализацијата на зацртаните активности Набавката на котел и пропратната опрема за ООУ „Петар Мусев“ и Јавната кампања „Штедам енергија“ се во целост реализирани. Замената на светилките е активност која е делумно реализирана и за опфатот со кој е извршена реализацијата треба да се направи стручна детална анализа за да се утврди дали заменетите сијалици одговараат на спецификациите за штедливи. За изготвување на оваа и други анализи, а посебно за понатамошните обврски согласно Законот за енергетика ( посебно во делот на спроведување  енергетска контрола на јавните објекти ) ќе се ангажира лицето задолжено за задачи од областа на енергетската ефикасност, согласно Договорот за здружување на финансиски, материјални и други средства , во рамки на МОС со општина Гевгелија. При вршењето на овие задачи лицето ќе ја користи ИТ опремата обезбедена од страна на проектот на УНДП „Размислувај глобално, развивај локално„. По направената анализа ќе се пристапи кон продолжување на реализација на оваа активност.Активностите за поставување на сончеви колектори не се завршени, и истите во договор со надлежните во детската градинка се оставаат за реализација во  оваа, 2014 година. Причината е недостигот од финансиски средства и нивно соодветно планирање за оваа намена. 
Мерката за Поставување на таван и негова изолација во ЈОУДГ Коста Поп Ристов Делчев планирана во Програмата за енергетска ефикасност (2013-2015) на општина Богданци, за реализација во 2014 година беше реализирана во Ноември месец 2013 година во рамки на проектот на УСАИД за Општински стратегии за климатски промени во компонентата за итни  мерки на проектот, и во друга форма од планираното. Имено,  не се замени кровната конструкција но се постави изолација на истата. Со овој проект се добива значително намалување на загубите на топлинска  енергија,  а со тоа и потрошувачката на фосилно гориво, намалување на емисиите на стакленички гасови ,намалување на вкупните трошоци за енергија, подобрување на  условите за престој  на децата. 

Активности за 2014 година
1. Набавка и поставување  на нови  врати во ООУ „Петар Мусев-Богданци
Цел: Постигнување на енергетска ефикасност на објектите преку замена на внатрешната столарија , намалени трошоци за енергија, подобрување на

условите за одвивање на наставата и подобрување на  условите за работа;
Извор на средства: Општина Богданци, ОУ Петар Мусев, Донаторски фондови;

Корисник: Општина Богданци, ОУ Петар Мусев, Вработени,Ученици, родители;
Вредност-приближно: 104.550,00 денари;
Очекувани резултати: Намалени трошоци за енергија, подобри услови за децата;

Рок за реализација: во тек на  2014 год.

2. Промена на прозори на 50 % од објектот- Градинка Стојаково
Цел: Намалување на  трошоците за енергија и подобрување на  условите за работа;

Извор на средства: Општина Богданци, ЈОУДГ Коста Поп Ристов Делчев ,Донаторски фондови,;

Корисник: Општина Богданци,ЈОУДГ Коста Поп Ристов,Вработени,деца,

родители;

Вредност-приближно: 479.700,00 денари;

Очекувани резултати: Намалени трошоци за енергија, зголемување на енергетската ефикасност во градинката, подобри услови за децата;

Рок за реализација: во тек на  2014 год.

3. Набавка и инсталација на нов  котел и поставување на современ систем за регулирање на топлината по катови во СОУ„ Богданци“

Цел: Намалување на  трошоците за енергија и подобрување на  условите за работа;

Извор на средства: СОУ„ Богданци“,Општина Богданци,Донаторски фондови,МОН;

Корисник: СОУ„ Богданци“;

Вредност-приближно: 1.230.000,00 денари;

Очекувани резултати: Намалување на трошоци за гориво, зголемување на енергетската ефикасност во училиштето, подобрување на греење во училиштето;

Рок за реализација: во тек на  2014 год.

4.  Реконструкција на кров во ОУ Кирил и Методиј- ПУ Селемли
Цел: Зголемување на енергетската ефикасност и заштеда на енергија , подобрување на условите за одвивање на наставата;

Извор на средства: ООУ Кирил и Методиј, Општина Богданци,Донаторски фондови;
Корисник: Општина Богданци,ООУ Кирил и Методиј- ПУ Селемли,Вработени,Ученици,Родители;

Вредност-приближно: 396.060,00 денари;

Очекувани резултати: Намалени трошоци за енергија, подобри услови за децата;
Рок за реализација: во тек на  2014 год.

ЗАШТЕДИ

Со спроведувањето на овој Годишен план за енергетска ефикасност се предвидува заштеда во буџетот на општина Богданци за 2014 година во приближна вредност од околу 839.472,00 денари, во поглед на намалени трошоци за топлинска енергија за згради од нафта и електрична енергија за згради.

Одговорни субјекти за спроведувањето на Годишниот план за енергетска ефикасност во општина Богданци за 2014 година се Градоначалникот и Советот на општина Богданци.

Годишниот план за енергетска ефикасност во Општина Богданци за 2014 година, врз основа на член 132 став (5) од Законот за енергетика („Службен весник на РМ“ бр.16/11) ќе биде доставен до Агенцијата за енергетика на Република Македонија, и истиот ќе биде објавен во Службен гласник

на општина Богданци и на ВЕБ страната на општина Богданци.
Бр.07-607/4                                                                                                 Претседател

28.02.2014год.                                                                          на Советот на општина Богданци

Богданци                                                                                                 Блаже Шапов

Образложение
Врз основа на член 132 став 3 и став 5 од Законот за енергетика („Службен весник на Република Македонија“ бр.16/11,136/11, 79/13 и 164/13), а со цел спроведување на Програмата за енергетска ефикасност (2013-2015) на општина Богданци, Советот на општина Богданци е должен да донесе ГОДИШЕН ПЛАН ЗА ЕНЕРГЕТСКА ЕФИКАСНОСТ НА ОПШТИНА БОГДАНЦИ.

Годишниот план за енергетска ефикасност во Општина Богданци за 2013 година, врз основа на член 132 став (5) од Законот за енергетика („Службен весник на РМ“ бр.16/11,136/11, 79/13 и 164/13) ќе биде доставен до Агенцијата за енергетика на Република Македонија, и истиот ќе биде објавен во Службен гласник на општина Богданци и на ВЕБ страната на општина Богданци.

                                                                                         Градоначалник

                                                                          на општина Богданци

                                                                           Анастасија Олумчева

